
Скопје, февруари 2010 година

Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е

за објавување на Правила за работа на урбаните и месните заедници

Се објавуваат, Правила за работа на урбаните и месните заедници, донесени на дваесет и четвртата седница на Советот на Општина Аеродром, одржана на ден 12.02.2010 година.
Број 08-44/3                                                                                                        Градоначалник

15 февруари 2010 година                                                                         Ивица Коневски с.р.

Скопје
Врз основа на  член 82 и 83 од Законот за локална самоуправа (Службен Весник на РМ бр. 5/02) и одредбите на членовите од 89 до 103 Статутот на Општина Аеродром (“Службен гласник на град Скопје“ бр. 07/05,07/06 и 02/2010 ), Советот на Општина Аеродром на дваесет и четвртата седница   одржана на ден  12.02.2010  година, донесе

П Р А В И Л А

за работа на урбаните и месните заедници

I. ОПШТИ ОДРЕДБИ

Член 1


Со овие Правила се уредува работата на урбаните и месните заедници, нивните органи, начинот и постапката за предлагање, утврдување и избор на членовите на советите, надлежноста, донесување на програмите за работа, комуникацијата со општината, информирање на граѓаните во урбаните и месните заедници и други прашања утврдени со Закон и Статутот на Општината.

Член 2


Граѓаните во Општина Аеродром ги формираат урбаните и месните заедници заради остварување на уставното право на месна самоупрва, како облик на изразување на нивниот заеднички интерес и заради давање придонес за решавање на нивните секојдневни потреби  како и вклучување во системот на одлучување во локалната самоуправа.
Член 3


Во општината како облици на месна самоуправа можат да се основаат во градско подрачје – урбани заедници, а во населените места – месни заедници.

Член 4


 Обликот на месната самоуправа се основа во подрачјето на градот за урбана единица согласно урбанистичкиот план, а за населените места (месните заедници), во границите на катастарската општина на населеното место.
Член 5


Урбаните и месните заедници се облик на месна самоуправа кои работат во рамките на правата и обврските утврдени со Закон, Статутот на Општина Аеродром, делегираните надлежности од страна на градоначалникот на Општината и овие Правила.

Член 6


Урбаните и месните заедници имаат свое име и печат.


На подрачјето на Општина Аеродром не може да постојат две или повеќе урбани и месни заедници со исто име.


Урбаните и месните заедници меѓусебно соработуваат за остварување на заедничките интереси на граѓаните во Општината.

Член 7


Урбаните и месните заедници во рамките на своите права и должности соработуваат со други урбани (месни) заедници од подрачјето на Општината, како и со урбани и месни заедници од подрачјето на други општини во Републиката.


Урбаните и месните заедници немаат статус на правно лице.

III. НАДЛЕЖНОСТ, ОРГАНИЗАЦИЈА И РАБОТА НА УРБАНИТЕ И МЕСНИТЕ ЗАЕДНИЦИ

а) Надлежнос

Член 8


За решавање на прашања од непосредно и секојдневно значење за животот и работата на жителите од подрачјето на урбаните и месните заедници, согласно Законите, Статутот и овие Правила, граѓаните во урбаните и месните заедници се грижат за покренување на иницијативи:

-за решавање на прашања од комуналната инфраструктура (снабдување со вода за пиење, одводнување на отпадни води, одржување на хигиената и зеленилото, изградба и одржување на патната мрежа, уредување и одржување на гробиштата во селата)

-за  изградба и одржување на објекти од јавен интерес (водоводи, улици, културни домови, спортски објекти, и др.);

-за заштита на животната средина и природата (заштита од загадување на водата, воздухот и почвата, заштита од прекумерна бучава и сл.);

-за покренување на иницијативи за уредување на просторот;

-за организирање на културни, спортски, забавни и други  манифестации и

-за други работи од непосредно, секојдневно значење за животот и работата   на  граѓаните  на  подрачјето  на  урбаните и месните заедници (образование, здравство и социјална заштита).


Урбаните и месните заедници вршат и работи кои ќе им бидат делегирани со решение од страна на Градоначалникот на Општина Аеродром.

Член 9


Граѓаните од подрачјето на урбаните и месните заедници, работите од надлежноста на урбаните и месните заедници, ги остваруваат преку нивните органи.


Делегираните надлежности од страна на Градоначалникот на Општина Аеродром се извршуваат преку органите на урбаните и месните заедници.

б) Организација на урбаните и месните заедници

1.Собир на граѓани

Член 10


Собирот на граѓаните го сочинуваат сите полнолетни граѓани со живеалиште на подрачјето на урбаната и месната заедница.


Собирот го свикува Градоначалникот на Општината или Советот на урбаната и месната заедница.


Градоначалникот го свикува Собирот по сопствена иницијатива и по иницијатива на група на граѓани.


Собирот се свикува најдоцна 7 дена од денот на поднесувањето на иницијативата.

Градоначалникот е должен да го свика Собирот на граѓани на начин што ќе упати соопштение преку најмалку еден дневен весник, најмалку 7 дена пред денот на одржувањето на собирот на граѓани, како и со истакнување на соопштението на видни места на територијата на урбаната односно месна заедница за којашто се свикува Собирот на граѓани.

Соопштението треба да го содржи местото на коешто ќе се одржи собирот на граѓани, времето на одржување со назначување на часот на почетокот на собирот на граѓани, дневниот ред за којшто се свикува Собирот на граѓани.

Член 11

На Собирот во одлучувањето учествуваат полнолетните граѓани, а одлуките се донесуваат со мнозинство од присутните.


За работата на Собирот се води Записник. 

За работата на Собирот на којшто се избираат членови на советот на урбаната односно месната заедница се води Записник којшто го потпишуваат членовите на Комисијата за избор, утврдените и избраните кандидати за членови на советот на урбаната односно месната заедница и истиот се доставува до Архивата на општина Аеродром.

2.Совет

Член 12


Орган на урбаните и месните заедници е Советот.


Советот на урбаните и месните заедници е составен од 7-11 членови и тоа:

-до 2000 жители -7 членови

-од 2000 - 4000 жители - 9 членови

-над 4000 - 11 членови


Мандатот на членовите на Советот трае 4 години.

Член 13


Советот на урбаната/месната заедница од своите редови избира претседател со мандат од 4 години.


За изборот и обврските на претседател на Советот на урбаните и месните заедници се применуваат одредбите од членовите 47 и 48 од Законот за локалната самоуправа.


Претседателот од редот на членовите на советот определува свој заменик кој ќе го заменува во случај на спреченост да ја обавува функцијата. 

Член 14


Одлука за распишување на избори за членови на Советот на урбаната/месната заедница донесува Советот во стариот состав, најдоцна 30 дена пред истекот на мандатот.


Ако Одлуката од став 1 на овој член не се донесе во утврдениот рок, Одлука за распишување на избор на членови на Советот на урбаната односно месната заедница, донесува Градоначалникот на Општината во рок од 15 (петнаесет) дена од последниот ден во којшто согласно став 1 на овој член Советот во стариот состав требало да донесе одлука за распишување на избор на нови членови на советот. 


Во урбана односно месна заедница кадешто првпат се избираат членови на совет на урбана односно месна заедница одлука за распишување на избори за членови на Советот на урбаната односно месната заедница донесува Градоначалникот на општината.

в) Предлагање, утврдување и избор на членови на Советот

Член 15


Предлагањето, утврдувањето на кандидатите и изборот на членови на Советот на урбаните и месните заедници, се врши на Собир на граѓани. 
Член 16


Предлог на кандидат за член на Советот може да поднесе секој полнолетен граѓанин присутен на Собирот.


Предложениот кандидат за член на советот мора да биде полнолетен и да биде жител на подрачјето на урбаната односно месната заедница.


Предложениот кандидат дава согласност за прифаќање на кандидатурата.

Член 17


За утврден се смета кандидатот кој добил мнозинство гласови од присутните полнолетни граѓани на Собирот.

Член 18

На изборниот Собир на граѓани, можат да се утврдат најмногу двапати повеќе кандидати од бројот на кандидати што се избираат за членови на Советот.

Доколку повеќе од предложените кандидати од предвидениот максимум во став 1 на овој член добиле мнозинство на гласови за утврдување тогаш за утврдени се сметаат кандидатите коишто добиле најголем број на гласови.

Член 19


За избрани членови на советот на урбаната односно месната заедница се сметаат утврдените кандидати коишто добиле најголем број на гласови од присутните граѓани на собирот на граѓани. 

Член 20

Членовите на Советот се избираат со јавно гласање, доколку Собирот не одлучи гласањето да биде тајно.

Тајното гласање го спроведува Комисијата за избор од член 21 став 1 на овие Правила. 

Член 21

Изборот за членови на советот на урбаната односно месната заедница го спроведува и врши Комисија за избор којашто со одлука ја формира Советот на општината.

Комисијата за избор на членови на советот на урбаната односно месната заедница брои 5 члена, од коишто 4 членови се од редот на советниците на општината, а 1 член од редот на општинската администрација. 

Член 22

Надлежности на комисијата за избор на членови на советот на урбаната односно месната заедница:

·       да го отвори собирот на граѓаните на којшто ќе се избираат членови на урбаната односно месната заедница;

-
да ги повика присутните граѓани да предложат кандидати за членови на советот;

-
да утврди дали предложените кандидати за членови на советот на урбаната односно месната заедница ги исполнуваат условите за кандидат за член на советот на урбаната односно месната заедница;

-
да прибави согласност од предложениот кандидат за член на советот на урбаната односно месната заедница;

-
да изготви листа на предложените кандидати, по што ќе се пристапи кон нивно утврдување;

-
да ги повика граѓаните да пристапат кон гласање за утврдување на предложениот кандидат за член на советот на урбаната односно месната заедница;

- 
да утврди кои од предложените кандидати се утврдени од страна на собирот на граѓани согласно член 17 од овие правила;

-
да изготви листа на утврдените кандидати за членови на советот на урбаната односно месната заедница;

-
да ги повика присутните граѓани на собирот на граѓани да гласаат за избор на членови на советот на урбаната односно месната заедница од редот на утврдените кандидати;

-
да изготви листа на утврдени кандидати со бројот на гласови коишто секој поединечно ги добил при изборот и да утврди кои од утврдените кандидати се избрани за членови на советот на урбаната односно месната заедница;

-
да ги прогласи избраните членови на советот на урбаната односно месната заедница. 

Член 23


Доколку при гласањето за членови на Советот, двајца или повеќе кандидати добијат ист број на гласови, гласањето се повторува само за тие кандидати.


Ако при гласањето за членови на Советот, не се избере потребниот број членови, ќе се повтори постапката за избор на толку кандидати колку што не се избрани.


Доколку член на Советот кој е избран со тајно гласање се откаже или даде оставка, Советот ја констатира без расправа, а доколку Советот не е конституиран, оставката ја констатира Комисијата за избор и на негово место доаѓа кандидат од листата кој има освоено најмногу гласови.

г) Работа на Советот на урбаните и месните заедници

Член 24


Првата седница на Советот ја свикува претседателот на Советот од претходниот состав во рок од 30 дена од денот на изборот, односно најстариот член на советот од првиот избран состав на советот на урбаната односно месната заедница.


Доколку седницата не се свика во рок определен во став 1 од овој член, членовите на Советот сами се свикуваат и избираат претседател на советот согласно Законот за локална самоуправа.

Член 25

На првата седница, Советот на урбаните односно месните заедници со мнозинство гласови од вкупниот број на членови на Советот избира претседател.

Претседателот се избира со јавно гласање, доколку Советот не одлучи гласањето да биде тајно.

Член 26


Советот работи на седници.


Седниците на советот се одржуваат по потреба.

Седниците на Советот ги свикува и со нив раководи претседателот.

Член 27


Советот може да работи и одлучува ако на седницата присуствуваат мнозинство од вкупниот број на членови на Советот.


Работата на претседателот и членовите на Советот е волонтерска и немаат право на надомест.

Член 28


На членот на Советот на урбаните и месните заедници, мандатот може да престане во следните случаи:

· ако поднесе оставка;

· во случај на смрт;

· со промена на местото на живеење; 

· отсуство подолго од 6 месеци;

Престанокот на мандатот на членовите на Советот, Советот го констатира без расправа и за тоа ја известува општината.

Член 29


Советот или одредени негови членови можат да бидат отповикани и пред истекот на манадатот:

-          неоправдано отсуство на седница на Совет; 

· непримерно однесување и 

· непочитување на правилата за работа.

Член 30


Во случај на престанок на мандатот на член на Советот, на негово место влегува наредниот кандидат со најголем број на гласови евидентиран во листата од член 23 алинеја 9 од овие правила, во спротивно се спроведуваат дополнителни избори.

Член 31


Советот може да се распушти и да се спроведат нови избори доколку:

· 1/2 од членовите на Советот дадат оставка;

· не успее да избере претседател во рок од 30 дена од конституирање на советот;

· не соработува со Градоначалникот на општината.

Член 32


Советот на Урбаните и Месните заедници:

· донесува Програма за работа и план за работа на урбаната односно месната заедница;

· се грижи за решавање на прашања од комуналната инфраструктура (водоводи, улици, културни домови, спортски објекти и др.);

· разгледува и се грижи за прашања од областа на заштита на животната средина и природата;

· учествува во организирање на културни, спортски, забавни и други манифестации;

· се грижи за други работи од непосредно и секојдневно значење за животот и работата на граѓаните од урбаните и месните заедници;

· поднесува иницијатива за распишување на референдум во рамките на своите надлежности;

· донесува одлука за свикување на Собир на граѓани;

· спроведува анкети;

· соработува со Градоначалникот и Советот на Општината и други органи и организации.


Советот на урбаните и месните заедници во врска со надлежностите од став 1 алинеја 2, 3, 4 и 5 зазема ставови и изготвува предлози коишто ги доставува до Советот на општината или Градоначалникот во зависност од законските надлежности на органите на општината во врска со конкретното прашање кое ги засега граѓаните на урбаната односно месната заедница.


Програмата за работа на урбаната односно месната заедница од став 1 алинеја 1 на овој член ги содржи планираните активности, сите предлози и проекти планирани за реализација во тековната година за којашто се носи програмата.


Планот за работа на урбаната односно месната заедница ја содржи планираната динамика за реализација на планираните активности, на секој предлог и проект поединечно и потребните финансиски и други материјални средства за реализација на предвидените проекти.


Урбаните односно месните заедници се должни да ги изготват и достават програмата и планот за работа за наредната година, најдоцна до првиот ден од последниот месец од тековната година до советот на општината.


Програмата и планот за работа на урбаната односно месната заедница ги разгледува и одобрува Советот на општината.


Проектите и предлозите предвидени во програмата и планот за работа на урбаната односно месната заедница одобрени од страна на советот на општината ги реализира општината.

Член 33


Советот за својата работа одговара пред Собирот на граѓаните.

    Член 34

Претседателот на Советот на урбаните и месните заедници ги врши следните работи:

· ја претставува и застапува урбаната односно месната заедница;

· се грижи за подготвување на седниците на Советот;

· ги потпишува актите и заклучоците на Собирот на граѓаните како и на советот на урбаната, односно месната заедница;

· го информира Советот за својата работа;

· раководи со програмата за работа на урбаната, односно месната заедница одобрена од општината;

· соработува со општинската администрација во реализацијата на надлежностите на урбаната, односно месната заедница;

· ги извршува работите делегирани од Градоначалникот на Општината и

· се грижи за законитоста на работењето на урбаната односно месната заедница.

IV. ИМОТ И ФИНАНСИРАЊЕ НА УРБАНАТА/МЕСНАТА ЗАЕДНИЦА

Член 35


Урбаните и Месните заедници немаат свој имот. Сиот недвижен и движен имот којшто го користат урбаните односно месните заедници е сопственост на општината.


Општината може да им отстапи свој имот на користење.


Општината ги сноси трошоците за редовно одржување на отстапените објекти кои ќе се користат како седишта за урбаните и месните заедници, како и тековните трошоци за нормално функционирање на урбаните и месните заедници.


Урбаните и месните заедници се должни предметот отстапен од страна на општината да го чуваат и користат со потребно внимание (на добар домаќин, добар стопанственик или внимание на добар стручњак).


Урбаните и Месните заедници во име и за сметка на општината може да стопанисуваат со имотот којшто им е даден на користење по претходно добиено позитивно мислење од Советот на општината.


Урбаните и месните заедници не можат да располагаат со отстапениот движен и недвижен имот на користење од страна на општината. 

Член 36


Работите од надлежност на урбаната/месната заедница се финансираат од:

· средства што Општината ќе ги отстапи на облиците на месната самоуправа согласно плановите и програмите за нивната работа;

· средства што граѓаните непосредно ги здружуваат;

· средства што ќе ги издвојат заинтересираните правни и физички лица;
· средства од надомест на услуги;

· подароци и други средства.
Прибирањето и трошењето на средствата од став 1 алинеја 1 на овој член се врши преку Буџетот на Општината.

Средствата од став 1 алинеи 2, 3, 4 и 5 се прибираат на сметка на општината и истите се наменски и се користат единствено за финансирање на работите предвидени во програмата и планот за работа на урбаната односно месната заедница. 


Доверените работи од надлежност на Општината се финансираат од страна на Општината, при што со решение на градоначалникот се определува органот и начинот на вршење надзор на извршувањето на доверените работи.


Општинската администрација ги врши стручните, административно-техничките и сметководствените работи на органот на обликот на месната самоуправа.


Контрола над трошењето на средствата што ќе бидат пренесени за извршување  на делегираните надлежности врши општинската администрација.

V. СОРАБОТКА МЕЃУ УРБАНИТЕ И МЕСНИТЕ ЗАЕДНИЦИ

Член 37

Урбаните и месните заедници од подрачјето на Општина Аеродром остваруваат меѓусебна соработка и поврзување за остварување на заедничките цели и интереси.


Меѓусебната соработка се остварува преку:

· покренување на заеднички иницијативи до Општината за решавање на прашања од нејзина надлежност;

· меѓусебно договарање за единствен приод во разрешување на прашања од заеднички интерес и

· размена на искуства од своето работење.


Меѓусебната соработка се остварува со организирање на средби на претставниците на урбаните и месните заедници.

Заедничките иницијативи на урбаните и месните заедници до општината за решавање на прашања од нејзина надлежност се покренуваат со усвојување на идентичен текст на иницијативата.

Член 38


Урбаните и месните заедници од подрачјето на Општината  Аеродром можат да соработуваат со урбани и месни заедници од подрачјето на соседна општина.


Урбаната и месната заедница е должна да ја извести Општината за остварената средба со урбаната и месната заедница од друга општина ако соработката е остварена за прашања од надлежност на Општината.

VI. КОМУНИКАЦИЈА СО ОПШТИНАТА


Член 39

Урбаните и месните заедници остваруваат комуникација со Општината преку присуство на нивни претставници на средби и состаноци со Градоначалникот и Претседателот на Советот на Општината.


Средбите и состаноците се одржуваат по иницијатива на Градоначалникот или по иницијатива на претставниците на урбаните и месните заедници.


Претставниците на урбаните и месните заедници можат да присуствуваат на седниците на Советот на Општината особено кога се расправа и одлучува за прашања кои имаат допирни точки со интересите на жителите од определена урбана или месна заедница.

Член 40


Урбаните и месните заедници редовно се информираат за седниците на Советот на Општината со доставување на службен гласник на Општината и на друг начин.


Урбаните и месните заедници по барање на Советот на Општината дават мислење по материјалите што се од непосреден интерес за граѓаните на урбаните и месните заедници.

VII. ИНФОРМИРАЊЕ НА ГРАЃАНИТЕ ВО УРБАНИТЕ И МЕСНИТЕ 

      ЗАЕДНИЦИ

Член 41


Советите на урбаните и месните заедници се должни редовно да ги информираат граѓаните за покренатите иницијативи, за прашањата за кои непосредно одлучува, како и за активностите што ги превзема, а што се од значање за граѓаните на соодветната урбана и месна заедница.


Информирањето на граѓаните се врши преку соопштенија истакнати на соодветни места, преку средствата за јавно информирање и други соодветни начини.

VIII. НАДЗОР

Член 42

Надзорот над примената на Правилата за работа на урбаните и месните заедници го врши Градоначалникот.

IX.ПРЕОДНИ И ЗАВРШНИ ОДРЕДБИ

Член 43


Со донесувањето на овие Правила за работа на урбаните и месните заедници престануваат да важат Правилата за работа на урбаните и месните заедници (Сл. Гласник број 26/07).

Член 44

Овие Правила за работа на Урбаните и месните заедници влегуваат во сила од денот на објавувањето во Службениот гласник на Општина Аеродром.

Број 07- 44/2                                                                                           Претседател на совет 
15 февруари 2010  година                                                                   на Општина Аеродром

Скопје                                                                                                     Виктор Камилоски с.р.
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е

за објавување на Одлуката за давање согласност на Договор за послуга , помеѓу Општина Аеродром и Здружение на жени МИМОЗИ, Скопје

Се објавува, Одлуката за давање согласност на Договор за послуга , помеѓу Општина Аеродром и Здружение на жени МИМОЗИ, Скопје, донесена на дваесет и четвртата седница на Советот на Општина Аеродром, одржана на ден 12.02.2010 година.

Број 08-44/5                                                                                                      Градоначалник

15 февруари 2010 година                                                                         Ивица Коневски с.р.

Скопје
Врз основа на член 36 став 1 точка 10 од Законот за локална самоуправа („Службен весник на РМ“ број 05/02), член 603  од Законот за облигациони односи („Службен весник на РМ“ број 18/01, 04/02, 84/08) и 81/09) и член 24 став 1 точка 25 од Статутот на Општина Аеродром („Службен гласник на Град Скопје“ број 07/05 и „Службен гласник на ОА“ број 07/06, 02/2010), Советот на Општина Аеродром на дваесет и четвртата седница, одржана на ден 12.02.2010 година, ја донесе следната   

О Д Л У К А

за давање согласност на Договор за послуга , помеѓу Општина Аеродром и Здружение на жени МИМОЗИ, Скопје

Член 1

Со оваа Одлука се дава  согласност на Договор за послуга, помеѓу Општина Аеродром и Здружение на жени МИМОЗИ, Скопје.

Член 2

Со цел уредување на меѓусебните права и обврски помеѓу договорните страни, во врска со давање на користење без надомест на деловен простор со површина од 60 м2, кој лежи на КП бр. 67 КО Кисела Вода 2, Општина Аеродром како послугодавач ќе склучи Договор за послуга со Здружение на жени МИМОЗИ, Скопје, како послугопримач, кој гласи:

ДОГОВОР ЗА ПОСЛУГА

Склучен на ден ____________20__ година помеѓу:

1. ОПШТИНА АЕРОДРОМ со седиште на ул. Венијамин Мачуковски бр. 6, 1000 Скопје застапувана од____________________, врз основа на Одлука број _________од _______ година,  ЕМБС 5980283, ЕДБ 4030004547854 депонент на НБРМ и ж-ска 775016011963011 (во понатамошниот текст: Послугодавач)

и

2. Невладино, непартиско, хуманитарно Здружение на жени МИМОЗИ, со седиште на бул. АВНОЈ во населба Аеродром, застапувано од Претседател на извршен одбор Лилјана Бахчованска (во понатамошниот текст: Послугопримач)  

ПРЕДМЕТ НА ДОГОВОРОТ

Член 1:Со овој Договор се уредуваат правата и обврските на послугодавачот и послугопримачот во врска со давање на користење без надомест на деловен простор со површина од 60 м2, кој се состои од четири простории и тоа ходникот, просторија од лево која е со најголема површина, просторијата во чело која се користи за тоалет, просторија од десна страна, кој лежи на КП бр. 67 КО Кисела Вода 2, согласно Одлуката на Советот на општина Аеродром бр. _____ од _______ година.


Целиот деловен простор како и делот од деловниот простор предмет на овој договор е сопственост на закуподавачот согласно Протокол за делбен биланс со утврдување на последната имотна и финансиска состојба по донесување на Законот за територијална организација на локалната самоуправа во Република Македонија („Сл. Весник на РМ“ бр. 55/04), а со датум на поделба на Општина Кисела Вода и Општина Аеродром од 12.04.2005 година, заверен во Општина Аеродром со бр. 08-4536/1 од 12.06.2009 година и Анекс кон Протоколот за делбен биланс број 05-758/1 од 08.02.2010 година и истиот е со површина од 60 м2 и ќе се користи за наменско користење од страна на Здружение на жени МИМОЗИ.

ВРЕМЕТРАЕЊЕ НА ДОГОВОРОТ

Член 2:Овој договор се склучува на неопределено време. 
ПРИМОПРЕДАВАЊЕ НА ДЕЛОВНИОТ ПРОСТОР             
Член 3:На денот на потпишување на овој Договор деловниот простор го користи послугопримачот, а договорните страни составуваат Записник за констатирана состојба кој претставува составен дел на овој Договор.

НАЧИН НА КОРИСТЕЊЕ

Член 4: Послугопримачот се обврзува да ја отстапи просторијата (десно по ходникот) – дел од предметот на послуга на Послугодавачот, во периодот од 08:30 часот до 16:30 часот секој работен ден во текот на неделата. Послугопримачот се обврзува да ја отстапи најголемата просторија по површина (лево по ходникот) во периодот од 17:00 часот до 21:00 часот во текот на неделата, по претходно известување од страна на овластено лице од страна на Послугодавачот во кое ќе биде прецизиран денот во којшто е потребно просторијата да биде користена за потребите на Послугодавачот.

Просториите кои што Послугопримачот е должен да ги отстапи на начин и во период опишан во став 1 на овој член ќе бидат користени за потребите на Урбаната заедница Јане Сандански.

       ОБВРСКИ НА ПОСЛУГОПРИМАЧОТ
Член 5:Послугопримачот гарантира дека ги има измирено сите обврски кон доверителите за дадените услуги за парно греење, струја, вода, телефон, како и други услуги доколку Послугопримачот ги користел во текот на користење на делот од деловниот простор пред давање на истиот на послуга.


Од денот на примопредавањето на деловниот простор послугопримачот се обврзува да ги плаќа трошоците за тековно одржување, како и трошоците од употребата на деловниот простор (ПТТ, струја, греење, вода, кондиционирање, изнесување на сметот) други законски обврски, кои произлегуваат од редовното користење на делот од деловниот простор.


Послугопримачот е согласен на барање на овластено лице од послугодавачот да му даде на увид доказ за измирени обврски, а во спротивно одговара за штетите што ќе настапат на страна на послугодавачот како последица на неплаќањето на трошоците предвидени во став 1 од овој член.

Член 6:Послугопримачот е должен предметот да го чува и да го користи со потребно внимание (на добар домаќин, добар стопанственик или внимание на добар стручњак).  

Тој одговара за штетата што ќе настане со употребата спротивно на став 1 од овој член.


Послугопримачот се обврзува да дозволи во деловната просторија да се извршат работи на реконструкција на деловниот простор од страна на Послугодавачот, како и работи што се неопходни за остранување на дефекти на тој деловен простор, а тие не можат да се отстранат на друг начин.

Член 7:Послугопримачот не може без писмена согласност на послугодавачот да врши измени на деловниот простор (преградување, преправки и други инвестициони работи). 
Трошоците за работите од став 1 на овој член, ги сноси послугопримачот.

Член 8:Послугопримачот е должен да го извести Послугодавачот за секоја непредвидена опасност која во текот на користење на предметот на послуга би им се заканила на просториите, за да може тој да ги превземе потребните мерки за заштита.

Послугодавачот не одговара за штетата што послугопримачот ќе ја претрпи врз предметите што ги внел во деловниот простор.

Член 9:Без согласност на послугодавачот, послугопримачот не може предметот да го дава на послуга или на друг начин да го отстапува на на трети лица.

Ако послугопримачот го предал предметот на користење на трето лице, послугодавачот има право да бара непосредно од третото лице да му го врати.

 
За штетата што би ја претрпел послугодавачот со давањето на предметот на трето лице без негова согласност, солидарно одговараат послугопримачот и третото лице ако знаело или можело да знае дека предметот е даден на послуга без можност да се пренесе на друг.

Доколку послугопримачот постапи сротивно на став 1 од овој член, овој договор се смета за раскинат.


ОТКАЖУВАЊЕ НА ДОГОВОРОТ      

Член 10:Договорот за послуга може да го откаже секоја договорна страна, со доставување писмено известување во секој момент, со отказен рок од 30 дена.


Отказниот рок започнува да тече од денот кога писменото известување за откажувањето е доставено до спротивната страна на начин опишан во член 16.

Ако послугопримачот и по опомената од послугодавачот го употребува деловниот простор спротивно на Договорот или на неговата намена или го занемарува неговото одржување и постои опасност од значителна штета за послугодавачот, тој може да го раскине Договорот.
Член 11:Кога ќе престане послугата, послугопримачот може да ги однесе додатоците што ги внел, ако можат да се одвојат без оштетување на просториите или да ги отстрани на свој терет, а просторот да го врати во владение на послугодавачот испразнет од ствари и луѓе.
Член 12: Договорот за послуга престанува да важи ако на послугодавачот:
1. Со правосилна пресуда му биде забрането вршење на дејноста.

2. Ако со несовесен начин на користење нанесува штета на деловниот простор.

3. Ако врши преправки, преградување и слично без согласност од послугодавачот.

Член 13:При исселување од деловната просторија по било кој основ послугодавачот се обврзува деловниот простор да го предаде записнички, во исправна состојба, а во спротивно одговара за штетата причинета од тоа.

Послугодавачот е должен при примопредавање на деловниот простор да приложи доказ за измирени обврски од член 5 и член 7 од овој Договор, во спротивно одговара за штетата која ќе настапи на страната на послугодавачот од неплаќањето.

ПРЕОДНИ И ЗАВРШНИ ОДРЕДБИ

Член 14:Послугопримачот ја превзема одговорноста за применување на сите законски прописи од областа на ПП-заштита како и трошоците за набавка на пропишаната ПП-опрема, во деловниот простор.

Член 15:Двете договорни страни се согласни овој Договор да има сила на извршна исправа. 
Послугопримачот изрично изјавува дека е согласен во случај на отказ или раскинување на овој Договор на барање на послугодавачот да може непосредно врз основа на овој договор да се спроведе присилно извршување за исселување на послугопримачот од деловниот простор и предавање на владението на предметната недвижност на послугодавачот. 

Овој Договор преставува извршна исправа и Послугопримачот изричито изјавува дека е согласен непосредно врз основа на овој Договор да се спроведе присилно извршување на побарувањата што послугодавачот ги има кон послугопримачот, од сметките или имотот на послугопримачот.


Договорните страни се согласни солемнизација на овој договор да се изврши по вадењето на имотен лист од страна на Послугодавачот. 


Нотарските трошоци за солемнизација на овој договор се на товар на послугопримачот. 
Член 16:Договорните страни се согласни доставувањето на сите писмена во врска со овој договор да се смета за полноважно ако е извршено по пошта со препорачана пратка на следните адреси:
За послугодавачот: ул. Венијамин Мачуковски бр. 6, Скопје и послугопримачот: бул. АВНОЈ  населба Стар Аеродром, Скопје 

Договорните страни се согласни, доколку го променат седиштето, за промената на седиштето во рок од 3 дена од извршената промена да ја известат по пошта со препорачана пратка или лично со писмено известување, другата договорна страна, а во спротивно ќе се смета дека доставата на писмената е уредно извршена доколку е направен обид писмената да се предадат на наведените адреси во став 1 на овој член, а договорните страни нема да бидат пронајдени на наведените адреси.

Член 17:За се што не е договорено со овој Договор ќе се применуваат одредбите од Законот за облигациони односи и другите позитивни законски прописи од областа на закуп на недвижности.
Член 18:Овој Договор е составен во 6 (шест) еднообразни примероци, од кои 3 (три) за закуподавачот, 3 (три) за закупецот. 
ПОСЛУГОПРИМАЧ                                                                         ПОСЛУГОДАВАЧ

Здружение на жени МИМОЗИ                                                          ОПШТИНА АЕРОДРОМ

Член 3

Раководителот на Секторот за правни и општи работи и имот и имотно-правни работи на Општина Аеродром, Јован Јанковски, се задолжува и  овластува да ги преземе сите потребни активности заради склучување на горенаведениот договор, што подразбира, потпишување на истиот, како и да ги преземе сите потребни активности  со цел  да се изврши солемнизација на договорот.

Член 4

Оваа Одлука стапува во сила со денот на донесувањето, а ќе се објави  во „Службен гласник на Општина Аеродром”.   

Број 07- 44/4                                                                                           Претседател на совет 
15 февруари 2010  година                                                                   на Општина Аеродром

Скопје                                                                                                     Виктор Камилоски с.р.
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е

за објавување на Одлука за давање согласност на Договор за закуп на деловен простор, помеѓу Општина Аеродром и Приватна здравствена установа ПОЛИМЕДИКА Скопје

Се објавува, Одлука за давање согласност на Договор за закуп на деловен простор, помеѓу Општина Аеродром и Приватна здравствена установа ПОЛИМЕДИКА Скопје, донесен на дваесет и третата седница на Советот на Општина Аеродром, одржана на ден 27.01.2010 година.
Број 08-44/7                                                                                                        Градоначалник

15 февруари2010 година                                                                          Ивица Коневски с.р.

Скопје
Врз основа на член 36 став 1 точка 10 од Законот за локална самоуправа („Службен весник на РМ“ број 05/02), член 570  од Законот за облигациони односи („Службен весник на РМ“ број 18/01, 04/02, 84/08) и 81/09) и член 24 став 1 точка 25 од Статутот на Општина Аеродром („Службен гласник на Град Скопје“ број 07/05,„Службен гласник на ОА бр. 07/06, 02/2010), Советот на Општина Аеродром на дваесет и четвртата седница, одржана на ден 12.02.2010 година, ја донесе следната   

О Д Л У К А

за давање согласност на Договор за закуп на деловен простор, помеѓу Општина Аеродром и Приватна здравствена установа ПОЛИМЕДИКА Скопје

Член 1

Со оваа Одлука се дава  согласност на Договор за закуп на деловен простор, помеѓу Општина Аеродром и Приватна здравствена установа ПОЛИМЕДИКА Скопје.

Член 2

Со цел уредување на меѓусебните права и обврски помеѓу договорните страни, во врска со закуп на деловен простор, ТЦ населба Лисиче,со површина од 60 м2, кој лежи на КП бр. 2470 КО Кисела Вода 2, Општина Аеродром како закуподавач, ќе се склучи Договор за закуп на деловен простор со Приватна здравствена установа ПОЛИМЕДИКА Скопје, како закупец, кој гласи:

ДОГОВОР ЗА ЗАКУП

Склучен на ден ____________2009 година помеѓу:

1. ОПШТИНА АЕРОДРОМ со седиште на ул. Венијамин Мачуковски бр. 6, 1000 Скопје застапувана од раководителот на Сектор за правни и општи и имот и имотно-првни работи, Јован Јанковски, врз основа на Одлука број ____________-- година,  ЕМБС 5980283, ЕДБ 4030004547854 депонент на НБРМ и ж-ска 775016011963011 (во понатамошниот текст: Закуподавач)

и

2. Приватна здравствена установа ПОЛИМЕДИКА ординација по општа медицина, со седиште во ТЦ населба Лисиче, застапувано од управител Д-р. Силвија Маликовска (во понатамошниот текст: Закупец)  

ПРЕДМЕТ НА ДОГОВОРОТ

Член 1:Со овој Договор се уредуваат правата и обврските на закуподавачот и закупецот во врска со закуп на дел од деловен простор во ТЦ населба Лисиче,со површина од 60 м2, кој лежи на КП бр. 2470 КО Кисела Вода 2, согласно Одлуката на Советот на општина Аеродром бр. ________од ___________година.


Делот од деловниот простор предмет на овој договор е сопственост на закуподавачот согласно Протокол за делбен биланс со утврдување на последната имотна и финансиска состојба по донесување на Законот за територијална организација на локалната самоуправа во Република Македонија ( „Сл. Весник на РМ“ бр. 55/04) а со датум на поделба на Општина Кисела Вода и Општина Аеродром од 12.04.2005 година, заверен во Општина Аеродром со бр. 08-4536/1 од 12.06.2009 година и истиот е со површина од 60 м2 и ќе се користи за наменско користење – Приватна здравствена установа ПОЛИМЕДИКА ординација по општа медицина.

Делот од деловниот простор се состои од ходник и три простории лево од главниот влез, како и простор којшто се користи за тоалет, а се наоѓа десно од главниот влез по крајот на главниот ходник.

Закуподавецот му го признава правото на службеност за слободен пристап на Закупопримачот до просторијата којашто Закупопримачот ја користи за тоалет.

ВРЕДНОСТ НА ДОГОВОРОТ 

Член 2:Висината на закупнината изнесува 200 (двесте) ЕУР месечно, во денарска противвредност, сметано по среден курс на Народна Банка на РМ утврден на првиот ден во месецот за кој се фактурира.
Закупнината определена со овој Договор почнува да се плаќа од денот на потпишување на Договорот. 

Во износот од став 1 од овој член не е содржан данокот на додадена вредност и истиот ќе се пресметува како посебен износ во фактурата.


Закупецот е должен да ја плаќа закупнината месечно однапред и тоа најдоцна 15-ти во месецот на уплатна сметка на буџетскиот корисник 775016011963011 депонент на НБРМ, ЕМБС 5980283, ЕДБ 4030004547854 без оглед на приемот на фактурата, во спротивно му се засметува затезна камата.


Неплаќањето на две закупнини едноподруго, односно три закупнини во текот на една година претставува основ за раскинување на Договорот за закуп.

ВРЕМЕТРАЕЊЕ НА ДОГОВОРОТ

 Член 3:Овој договор се склучува на неопределено време. 

 ПРИМОПРЕДАВАЊЕ НА ДЕЛОВНИОТ ПРОСТОР                            
    

Член 4:На денот на потпишување на овој Договор деловниот простор е во владение на закупецот, а договорните страни составуваат Записник за констатирана состојба кој претставува составен дел на овој Договор.

Член 5:Од денот на примопредавањето на деловниот простор закупецот се обврзува да ги плаќа трошоците за тековно одржување, како и трошоците од употребата на деловниот простор (ПТТ, струја, греење, вода, кондиционирање, изнесување на сметот) даноци и други законски обврски.


Закупецот е согласен на барање на овластено лице од закуподавецот да му даде на увид доказ за измирени обврски, а во спротивно одговара за штетите што ќе настапат на страна на закуподавецот како последица на неплаќањето на трошоците предвидени во став 1 од овој член.

Член 6:Закупецот е должен да ги употребува просториите како добар домаќин и стопанственик , како и според нивната намена.

Тој одговара за штетата што ќе настане со употребата спротивно на став 1 од овој член .


Закупецот се обврзува да дозволи во деловната просторија да се извршат работи што се неопходни за остранување на дефекти на тој деловен простор, а тие не можат да се отстранат на друг начин.

Член 7:Закупецот не може без писмена согласност на закуподавецот да врши измени на деловниот простор (преградување, преправки и други инвестициони работи). 
Трошоците за работите од став 1 на овој член,  ги сноси закупецот.

Член 8:Закупецот е должен да го извести закуподавецот за секоја непредвидена опасност која во текот на закупот би им се заканила на закупените простории, за да може тој да ги превземе потребните мерки за заштита.

Закуподавецот не одговара за штетата што закупецот ќе ја претрпи врз предметите што ги внел во деловниот простор.

Член 9:Закупецот не може да го издава деловниот простор во подзакуп целосно или во делови или да го оптоварува со други товари, како и да го преотстапува.


Во спротивно, овој договор се смета за раскинат.

ОТКАЖУВАЊЕ НА ДОГОВОРОТ      
Член 10:Договорот за закуп може да го откаже секоја договорна страна, со доставување писмено известување во секој момент, со отказен рок од 60 дена.


Отказниот рок започнува да тече од денот кога писменото известување за откажувањето е доставено до спротивната страна на начин опишан во член 18.

Ако закупецот и по опомената од закуподавецот го употребува деловниот простор спротивно на Договорот или на неговата намена или го занемарува неговото одржување и постои опасност од значителна штета за закуподавачот, тој може да го раскине Договорот.

Член 11:Правното лице-закупецот на деловниот простор е согласен доколку над правното лице биде отворена стечајна постапка или постапка за ликвидација во рок од 30 дена од денот на отворањето на постапката да го испразни деловниот простор од луѓе и ствари и да го предаде во владение на закуподавачот, за што закупецот ќе даде изјава заверена кај нотар.
Член 12:Кога ќе престане закупот, закупецот може да ги однесе додатоците што ги внел, ако можат да се одвојат без оштетување на просториите или да ги отстрани на свој терет, а просторот да го врати во владение на закуподавачот испразнет од ствари и луѓе.
Член 13:Договорот за закуп престанува да важи ако на закупецот:
4. Со правосилна пресуда му биде забрането вршење на дејноста.

5. Ако со несовесен начин на користење нанесува штета на деловниот простор.

6. Ако врши преправки, преградување и слично без согласност од закуподавецот.

Член 14:При исселување од деловната просторија по било кој основ закупецот се обврзува деловниот простор да го предаде записнички, во исправна состојба, а во спротивно одговара за штетата причинета од тоа.

Закупецот е должен при примопредавање на деловниот простор да приложи доказ за измирени обврски од  член 2 и член 6 од овој Договор,  во спротивно одговара за штетата која ќе настапи на страната на закуподавецот од неплаќањето.

ПРЕОДНИ И ЗАВРШНИ ОДРЕДБИ

Член 15:Закупецот ја превзема одговорноста за применување на сите законски прописи од областа на ПП-заштита како и трошоците за набавка на пропишаната ПП-опрема, во деловниот простор.

Договорот стапува на сила со денот на потпишувањето од страна на договорните страни.
Член 16:Двете договорни страни се согласни овој Договор да има сила на извршна исправа. 
Закупецот изрично изјавува дека е согласен во случај на отказ или раскинување на овој Договор на барање на закуподавецот да може непосредно врз основа на овој договор да се спроведе присилно извршување за исселување на закупецот од деловниот простор и предавање на владението на предметната недвижност на Закуподавецот. 

Овој Договор преставува извршна исправа и Изведувачот изричито изјавува дека е согласен непосредно врз основа на овој Договор да се спроведе присилно извршување на побарувањата што Закуподавецот ги има кон Закупецот по основ на неплатена закупнина согласно овој Договор, од сметките или имотот на Закупецот.


Двете договорни страни се согласни солемнизација на овој договор да се изврши веднаш по вадење на имотен лист од страна на Закуподавецот.


Нотарските трошоци за солемнизација на овој договор се на товар на закупецот. 
Член 17:Договорните страни се согласни доставувањето на сите писмена во врска со овој договор да се смета за полноважно ако е извршено по пошта со препорачана пратка на следните адреси:
За закуподавецот: ул. Венијамин Мачуковски бр. 6, Скопје и закупецот:ул.  Д. Туриманџовски населба Лисиче (трговски Центар Лисиче), Скопје. 

Договорните страни се согласни, доколку го променат живеалиштето-седиштето или доколку престојуваат надвор од своето живеалиште, за промената на живеалиштето-седиштето во рок од 3 дена од извршената промена да ја известат по пошта со препорачана пратка или лично со писмено известување, другата договорна страна, а во спротивно ќе се смета дека доставата на писмената е уредно извршена доколку е направен обид писмената да се предадат на наведените адреси во став 1 на овој член, а договорните страни нема да бидат пронајдени на наведените адреси.

Член 18:За се што не е договорено со овој Договор ќе се применуваат одредбите од Законот за облигациони односи и другите позитивни законски прописи од областа на закуп на недвижности.
Член 19:Овој Договор е составен во 6 (шест) еднообразни примероци, од кои 3 (три) за закуподавачот, 3 (три) за закупецот. 
ЗАКУПЕЦ                                                                                                        ЗАКУПОДАВАЧ

ПЗУ ПОЛИМЕДИКА                                                                            ОПШТИНА АЕРОДРОМ

Член 3

Раководителот на Секторот за правни и општи и имот и имотно-правни работи на Општина Аеродром, Јован Јанковски, се задолжува и  овластува да ги преземе сите потребни активности заради склучување на горенаведениот договор, што подразбира, потпишување на истиот, како и да ги преземе сите потребни активности  со цел  да се изврши солемнизација на договорот.

Член 4

Оваа Одлука стапува во сила со денот на донесувањето, а ќе се објави  во „Службен гласник на Општина Аеродром”.   

Број 07- 44/6                                                                                           Претседател на совет 
15 февруари 2010   година                                                                  на Општина Аеродром

Скопје                                                                                                     Виктор Камилоски с.р.
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е

за објавување на Одлуката за задолжување на Раководителот на Секторот за правни и  општи работи и имот и имотно-правни  работи  на Општина Аеродром, за преземање активности со цел повлекување на тужба поднесена до Врховен Суд на РМ

Се објавува, Одлуката за задолжување на Раководителот на Секторот за правни и  општи работи и имот и имотно-правни  работи  на Општина Аеродром, за преземање активности со цел повлекување на тужба поднесена до Врховен Суд на РМ, донесена на дваесет и четвртата седница на Советот на Општина Аеродром, одржана на ден 12.02.2010 година.
Број 08-44/9                                                                                                       Градоначалник

15 февруари 2010 година                                                                        Ивица Коневски с.р.

Скопје
Врз основа на член 36 став 1 точка 15 од Законот за локална самоуправа („Службен весник на РМ“ број 05/02) и член 24 став 1 точка 37 од Статутот на Општина Аеродром („Службен гласник на Град Скопје“ број 07/05), Советот на Општина Аеродром на својата дваесет и четврта седница, одржана на ден 12.02.2010 година, ја донесе следната:   

О Д Л У К А 

за задолжување на Раководителот на Секторот за правни и  општи работи и имот и имотно-правни  работи  на Општина Аеродром, за преземање активности со цел повлекување на тужба поднесена до Врховен Суд на РМ

Член 1

Со оваа Одлука се задолжува и овластува Раководителот на Секторот за правни и  општи работи и имот и имотно-правни  работи  на Општина Аеродром, Јован Јанковски, да ги преземе сите потребни активности  со цел повлекување на тужба поднесена до Врховен Суд на РМ, наш број 08-214/2 од 08.02.2007 година, заведена управен суд У.бр.348/207 (презаведена под У. Бр. 2635/2007),  поднесена од страна на Општина Аеродром, претставувана од тогашниот градоначалник, а против Влада на РМ-Комисија за решавање во управна постапка во втор степен.

Член 2


Оваа Одлука стапува во сила со денот на објавувањето  во „Службен гласник на Општина Аеродром“.   

Број 07- 44/8                                                                                           Претседател на совет 
15 февруари 2010  година                                                                   на Општина Аеродром

Скопје                                                                                                     Виктор Камилоски с.р.
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е

за објавување на Одлуката за измена и дополнување на Одлуката за давање согласност на Договор за спонзорство, помеѓу Општина Аеродром и Друштво за телекомуникациски инженеринг, софтвер, трговија и услуги КЕЈБЛТЕЛ ДООЕЛ Скопје

Се објавува, Одлуката за измена и дополнување на Одлуката за давање согласност на Договор за спонзорство, помеѓу Општина Аеродром и Друштво за телекомуникациски инженеринг, софтвер, трговија и услуги КЕЈБЛТЕЛ ДООЕЛ Скопје, донесена на дваесет и четвртата седница на Советот на Општина Аеродром, одржана на ден 12.02.2010 година.
Број 08-44/11                                                                                                     Градоначалник

15 февруари 2010година                                                                         Ивица Коневски с.р.

Скопје
Врз основа на член 36 став 1 точка 15 од Законот за локална самоуправа („Службен весник на РМ“ број 05/02), членoвите  4,5, 6,7,8,9,10 и 11 од Законот за донации и за спонзорства во јавните дејности (Службен весник бр.47/06)  и член 38 од Статутот на Општина Аеродром („Службен гласник на Град Скопје“ број 07/05 и „Службен гласник на Општина Аеродром“ 07/06 и 02/2010), Советот на Општина Аеродром на дваесет и четвртата седница, одржана на ден 12.02.2010 година, ја донесе следната   

О Д Л У К А

за измена и дополнување на Одлуката за давање согласност на Договор за спонзорство, помеѓу Општина Аеродром и Друштво за телекомуникациски инженеринг, софтвер, трговија и услуги КЕЈБЛТЕЛ ДООЕЛ Скопје

Член 1

Со оваа Одлука се врши измена и дополнување на Одлуката за давање согласност на Договор за спонзорство, помеѓу Општина Аеродром и Друштво за телекомуникациски инженеринг, софтвер, трговија и услуги КЕЈБЛТЕЛ ДООЕЛ Скопје, број 07-342/2 од 27.11.2009 година („Службен гласник на Општина Аеродром“ број 23/09).

Член 2

Измената и дополнувањето се врши на следниот начин :

- во член 2 од Одлуката, каде е содржан текстот на Договорот  за спонзорство, во членот 2 од Договорот (права и обврски на договорните страни), после став 3 (три), точката се брише, се додава запирка и зборовите: „но максимум за 6 (шест) камери. Примателот на спонзорството се обврзува да направи серверска зона во рок од 60 (шеесет) дена од денот на активирање повеќе од 6 (шест) камери “;

- по ставот 3, во истиот член,  се додаваат став 4 и став 5 кои гласат:


„Примателот на спонзорството по пуштањето во работа на серверската зона (сервер) е должен да го извести Давателот на спонзорството којшто во рок од 10 (десет) дена се обврзува да изврши поврзување на серверската зона со ip камерите преку интернет мрежата со приватна ip адреса за секоја камера посебно, како и поврзување на серверската зона на интернет мрежата со статичка јавна ip адреса и ISA пристап од 6 Mbps download/6 Mbps upload.

 
Давателот на спонзорството е должен да му овозможи на примателот на спонзорството интранет пристап доволен за непречено функционирање на ip камерите, согласно потребите на примателот на спонзорството.“

- Ставот 4 од истиот член  станува став 6.

- во целиот текст на договорот за спонзорство, секаде каде што стои зборот „интернет“ после него се додаваат зборовите „и интранет“.

Член 3


Оваа Одлука стапува на сила со денот на објавувањето во „Службен гласник на Општина Аеродром“.

Број 07- 44/10                                                                                        Претседател на совет 
15 февруари 2010   година                                                                  на Општина Аеродром

Скопје                                                                                                     Виктор Камилоски с.р.

Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е

за објавување на Одлуката за давање согласност на Договор за давање на трајно користење на движни ствари, помеѓу Општина Аеродром и Министерствто за информатичко општество 

Се објавува, Одлуката за давање согласност на Договор за давање на трајно користење на движни ствари, помеѓу Општина Аеродром и Министерствто за информатичко општество , донесена на дваесет и четвртата седница на Советот на Општина Аеродром, одржана на ден 12.02.2010 година.

Број 08-44/13                                                                                                     Градоначалник

15 февруари 2010година                                                                         Ивица Коневски с.р.

Скопје
Врз основа на член 36 став 1 точка 15 од Законот за локална самоуправа („Службен весник на РМ“ број 05/02), член 55 од Законот за користење и располагање со стварите на државните органи („Службен весник на РМ“ бр.08/05 и 150/07) и член 24 став 1 точка 38 од Статутот на Општина Аеродром („Службен гласник на Град Скопје“ број 07/05 и „Службен гласник на ОА“ број 07/06, 02/2010), Советот на Општина Аеродром на дваесет и четвртата седница, одржана на ден 12.02.2010 година, ја донесе следната   
О Д Л У К А

за давање согласност на Договор за давање на трајно користење на движни ствари, помеѓу Општина Аеродром и Министерствто за информатичко општество 

Член 1

Со оваа Одлука се дава  согласност на Договор за давање на трајно користење на движни ствари, помеѓу Општина Аеродром и Министерствто за информатичко општество.

Член 2

Со цел уредување на меѓусебните права и обврски помеѓу договорните страни, а во врска со давање на трајно користење на движни ствари без надомест, и тоа 55 (педесет и пет) метални ормари со вградено напојување со 30 приклучни места, поврзано со проектот „Компјутер за секое дете“, Општина Аеродром    примател на движни ствари, ќе склучи Договор за давање на трајно користење на движни ствари, со Министерствто за информатичко општество како давател на движни ствари, кој гласи:

ДОГОВОР

за давање на трајно користење на движни ствари

Склучен на ден ______помеѓу:

1. Министерствто за информатичко општество со седиште на ул.„Мито Хаџиваислев-Јасмин“ бб, 1000 Скопје, претставувано од министерсот м-р Иво Ивановски, од една страна како давател на движни ствари, и

2. Општина Аеродром, претставувана од градоначалникот на општина Аеродром, со седиште на ул.„Венјамин Мачуковски“ бр.6,1000 Скопје, од друга страна како примател на движни ствари.

I.ПРЕДМЕТ НА ДОГОВОРОТ

Член 1:Предмет на овој договор е уредување на правата и обврските за начинот на користење, чување и одржување на следните движни ствари:

	Вид
	Карактеристики
	Количина

	Метални ормари
	Метални ормари со вградено напојување со 30 приклучни места.

Големината на металните ормари е за 36 единици и истите се со сина боја.
	55



Дадени на трајно користење без надомест на примателот на општините со Одлука на Владата на Република Македонија бр.19-568/1 од 16.11.2009, објавена во „Службен весник на Република Македонија“ бр.141/09, согласно Испратница/Потврда за извршен налог: бр.ОУ-244/09 од 13.05.2009; ОУ-245/09 од 15.05.2009; ОУ-247/09 од 13.05.2009; ОУ-248/09 од 13.05.2009; ОУ-249/09 од 13.05.2009; ОУ-250/09 од 13.05.2009 година.

II. ВРЕДНОСТ НА ДОГОВОРОТ

Член 2:Движната ствар од член 1 на овој договор се дава на трајно користење без надомест, согласно член 55 став 2 и 55а од Законот за користење и располагање со стварите на државните органи („Службен весник на РМ“ бр.08/05 и 150/07).

III.ПРАВА И ОБВРСКИ НА ПРИМАТЕЛОТ НА ДВИЖНАТА СТВАР

ЧЛЕН 3:Примателот на движната ствар има право на трајно користење на движната ствар од член 1 на овој договор без надомест, а за потребите на основните училишта на подрачјето на општината и истите се користат заради вршење на основната дејност на училиштата поврзано со проектот „Компјутер за секое дете“.

ЧЛЕН 4:Примателот на движните ствари има обврска да ги користи движните ствари на начин предвиден во овој договор, упатството за користење и одржување на движните ствари.

ЧЛЕН 5:Примателот на движните ствари е должен да ги употребува движните ствари само за договорената намена, поточно за реализација на проектот „Компјутер за секое дете“ и истиот е должен движните ствари од член 1 од овој договор да ги предаде на основните училишта кои се наоѓаат на подрачјето на општината и се детално наведени во следната табела:

	Ред.

број
	ОСНОВНО УЧИЛИШТЕ
	МЕТАЛНИ ОРМАРИ

(количина)

	1
	БЛАЖЕ КОНЕСКИ
	7

	2
	БРАЌА МИЛАДИНОВЦИ
	4

	3
	ДИМИТАР МАКЕДОНСКИ
	6

	4
	ГОЦЕ ДЕЛЧЕВ-ГОРНО ЛИСИЧЕ
	8

	5
	ЃОРЃИЈА ПУЛЕВСКИ
	9

	6
	ЛАЗО АНГЕЛОВСКИ
	13

	7
	ЉУБЕН ЛАПЕ
	8


ЧЛЕН 6:Примателот на движните ствари има обврска:

· да ги предаде на основните училишта кои се наоѓаат на подрачјето на неговата општина, според бројот на металните ормари наведен во табелата од член 5

· да состави записник за примопредавње на движните ствари со директорите на основните училишта

· да им наложи на директорите на основните училишта движните ствари наменски да ги користат, поточно исклучиво за остварување на соновната дејнсот на училиштето поврзана со проектот „Компјутер за секое дете“

· да им наложи на директорите на основните училишта да ги осигураат движните ствари од секаков вид на штета, кражба, елементарна или временска непогода

· да им наложи на директорите на основните училишта да обезбедат редовно и хардверско одржување на компјутерската опрема.

· да им наложи на директорите на основните училишта да ги чуваат, одржуваат и користат движните ствари совесно и согласно упатството за користење и одржување на движните ствари.

IV. ПРАВА И ОБВРСКИ НА ДАВАТЕЛОТ НА ДВИЖНАТА СТВАР

ЧЛЕН 7:Давателот на движните ствари има прави да поведе иницијатива пред Владата на Република Македонија за одземање на правото на користење на движните ствари без надомест и да поведе судска постапка за надомест  на штета пред надлежниот суд доколку давателот на движните ствари од извршен инспекциски надзор утврди дека примателот на движните ствари не ги исполнува обврските од член 3,4,5 и 6 на овој договор.

ЧЛЕН 8:Договорните страни се согласија примопредавањето на движните ствари од член 2 на овој договор да се изврши во рок од 15 дена од денот на потпишувае на договорот.


За примопредавњето на движните ствари од член 1 на овој договор ќе се состави Записник за примопредавање, во присуство на примателот на движните ствари и овластено лице од давателот на движните ствари.

ЧЛЕН 9:Вредноста на движните ствраи кои се предмет на овој Договор претставува основица за водење на книговодствена евиденција, согласно законските прописи.

III.ЗАВРШНИ ОДРЕДБИ

ЧЛЕН 10:Овој договор влегува во сила со денот на потпишувањето од страна на двете договорни страни.

ЧЛЕН 11:За прашања кои не се регулирани со овој договор ќе се применуваат одредбите од Законот за користење и располагање со стварите на државните органи („Службен весник на РМ“ бр.08/05 и 150/07) и другите законски прописи кои ги регулираат овие прашања.

ЧЛЕН 12:Овој Договор може да се изменува и дополнува само со согласност на двете договорни страни со анекс на договор потпишан од овластените претставници.


Евентуалниот спор по однос на примената на одредбите на овој договор ќе се решава спогодбено, а доколку тоа не е можно спорот ќе го решава надлежниот суд.

ЧЛЕН 13:Договорот е изготвен од 4(четири) еднообразни примероци, од кои секоја страна задржува по 2(два) примерока.

Министерство за информатичко општество                                   Општина Аеродром

Член 3

Раководителот на Секторот за правни и општи и имот и имотно-правни работи на Општина Аеродром, Јован Јанковски, се задолжува и  овластува да ги преземе сите потребни активности заради склучување на горенаведениот договор, што подразбира, потпишување на истиот, како и да ги преземе сите потребни активности  со цел  да се изврши солемнизација на договорот.

Член 4

Оваа Одлука стапува во сила со денот на објавувањето во „Службен гласник на Општина Аеродром”.   

Број 07- 44/12                                                                                         Претседател на совет 
15 февруари 2010   година                                                                  на Општина Аеродром

Скопје                                                                                                     Виктор Камилоски с.р.
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е

за објавување на Одлука за задолжување на Секторот за правни и општи работи и имот и имотно-правни работи на Општина Аеродром,  за поднесување на понуда на оглас објавен од Јавното претпријатие за стопанисување со станбен и деловен простор на РМ со цел доделување на деловен простор под закуп за потребите на Општина Аеродром

Се објавува, Одлуката за задолжување на Секторот за правни и општи работи и имот и имотно-правни работи на Општина Аеродром,  за поднесување на понуда на оглас објавен од Јавното претпријатие за стопанисување со станбен и деловен простор на РМ со цел доделување на деловен простор под закуп за потребите на Општина Аеродром, донесена на дваесет и четвртата седница на Советот на Општина Аеродром, одржана на ден 15.02.2010 година.
Број 08-44/15                                                                                                    Градоначалник

15 февруари2010 година                                                                          Ивица Коневски с.р.

Скопје
Врз основа на член 36 став 1 точка 15 од Законот за локална самоуправа („Службен весник на РМ“ број 05/02) и член 24 став 1 точка 38 од Статутот на Општина Аеродром („Службен гласник на Град Скопје“ број 07/05 и „Службен гласник на ОА“ број 07/06, 02/2010), Советот на Општина Аеродром на дваесет и четвртата седница, одржана на ден  12.02.2010 година, донесе
О Д Л У К А

за задолжување на Секторот за правни и општи работи и имот и имотно-правни работи на Општина Аеродром,  за поднесување на понуда на оглас објавен од Јавното претпријатие за стопанисување со станбен и деловен простор на РМ со цел доделување на деловен простор под закуп за потребите на Општина Аеродром

член 1


Со оваа Одлука се задолжува Секторот за правни и општи работи и имот и имотно-правни работи на Општина Аеродром,  да ги преземе сите потребни активности со цел поднесување на понуда на оглас, број 1/2010, објавен од Јавното претпријатие за стопанисување со станбен и деловен простор на РМ, со цел доделување на деловен простор под закуп за потребите на Општина Аеродром.

член 2


Општина Аеродром ќе поденесе понуда на објавениот оглас за доделување на деловен простор под закуп,  кој се наоѓа  во трговскиот комплекс Скопјанка улица Кузман Јосифовски Питу број 17 локал 41 на кат и е со вкупна површина од 25 м2, согласно условите на Јавното претпријатие за стопанисување со станбен и деловен простор на РМ, наведени во огласот.

Деловниот простор од став 1 на овој член ќе се користи за работа на урбана заедница.

член 3


Се задолжува и овластува Раководителот на Секторот за правни и општи работи и имот и имотно-правни работи на Општина Аеродром, Јован Јанковски, да ги преземе сите потребни активности за договорно регулирање на правата и обврските за користење на деловниот простор од член 2 (потпишување на договор, солемнизација и друго).

член 4

Оваа Одлука стапува на сила со денот на објавувањето во „Службен гласник на Општина Аеродром“.

Број 07- 44/14                                                                                         Претседател на совет 15 февруари 2010   година                                                                  на Општина Аеродром
Скопје                                                                                                     Виктор Камилоски с.р.
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е

за објавување на Одлуката за измена и дополнување на Одлуката за давање согласност на Договори за засновање право на долготраен закуп на градежно земјиште со непосредна спогодба, помеѓу Општина Аеродром и Министерството за транспорт и врски на РМ

Се објавува, Одлуката за измена и дополнување на Одлуката за давање согласност на Договори за засновање право на долготраен закуп на градежно земјиште со непосредна спогодба, помеѓу Општина Аеродром и Министерството за транспорт и врски на РМ, донесена на дваесет и четвртата седница на Советот на Општина Аеродром, одржана на ден 12.02.2010 година.

Број 08-44/17                                                                                                    Градоначалник

15 февруари 2010година                                                                         Ивица Коневски с.р.

Скопје

Врз основа на член 36 став 1 од Законот за приватизација и закуп на градежно земјиште во државна сопственост („Службен весник на РМ“ број 04/05, 13/07 и 165/08), член 22 став 1 точка 1 од Законот за локална самоуправа („Службен весник на РМ“ број 05/02) и член 16 став 1 точка 1 в.в. со член 24 став 1 точка 37 од Статутот на Општина Аеродром („Службен гласник на Град Скопје“ број 07/05 и „Службен гласник на Општина Аеродром“ број  07/06, 02/2010), Советот на Општина Аеродром на дваесет и четвртата седница, одржана на ден 2.02.2010 година, ја донесе следната   

О Д Л У К А

за измена и дополнување на Одлуката за давање согласност на Договори за засновање право на долготраен закуп на градежно земјиште со непосредна спогодба, помеѓу Општина Аеродром и Министерството за транспорт и врски на РМ

Член 1

Со оваа Одлука се врши измена и дополнување на Одлуката за давање  согласност на Договори за засновање право на долготраен закуп на градежно земјиште со непосредна спогодба, помеѓу Општина Аеродром и Министерството за транспорт и врски на РМ, број 07-246/5 од 18.09.2009 година („Службен гласник на Општина Аеродром“ број 18/09).

Член 2



Измената и дополнувањето се врши на следниот начин:

· Во член 2 став 1 алинеја 1 од Одлуката, се брише знакот (;) и се додаваат запирка и зборовите: „утврдена согласно Деталниот урбанистички план за локалитеот Реонски центар УЕ А“.

· Во член 2 став 1 алинеја 2 од Одлуката, се брише знакот (;) и се додаваат запирка и зборовите:„утврдени согласно Деталниот урбанистички план за локалитеот Јане Сандански  УЕ Г“.

· Ставот 2 од член 2 се брише.

Член 3

Оваа Одлука стапува во сила со денот на објавувањето  во „Службен гласник на Општина Аеродром”.   

Број 07- 44/16                                                                                         Претседател на совет 
15 февруари 2010   година                                                                  на Општина Аеродром

Скопје                                                                                                     Виктор Камилоски с.р.
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е

за објавување на Заклучок за усвојување на Кварталниот извештај за  извршување на Буџетот на Општина Аеродром за четвртиот  квартал за 2009 година 

Се објавува, Заклучок за усвојување на Кварталниот извештај за  извршување на Буџетот на Општина Аеродром за четвртиот  квартал за 2009 година, донесен на дваесет и четвртата седница на Советот на Општина Аеродром, одржана на ден 12.02.2010 година.
Број 08-44/19                                                                                                     Градоначалник

15 февруари 2010 година                                                                         Ивица Коневски с.р.

Скопје

Врз основа на член 36 од Законот за локална самоуправа ("Службен васник на РМ" број 05/02) и член 66 од Статутот на Општина Аеродром ("Службен гласник на Град Скопје" број 07/05), Советот на Општина Аеродром на дваесет и четвртата седница, одржана на ден 12.02.2010 година го донесе следниот

З А К Л У Ч О К

за усвојување на Кварталниот извештај за  извршување на Буџетот на Општина Аеродром за четвртиот  квартал за 2009 година 

1. Се усвојува Кварталниот извештај за  извршување на Буџетот на Општина Аеродром за четвртиот квартал од 2009 година.

2. Овој заклучок влегува во сила со денот на објавување во “Службен гласник на Општина Аеродром
Број 07- 44/18                                                                                         Претседател на совет 
15 февруари  2010   година                                                                 на Општина Аеродром

Скопје                                                                                                     Виктор Камилоски с.р.
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е

за објавување на Заклучок за усвојување на информацијата за работа на 

Полициската станица ОН „Аеродром“ за 2009 година 
Се објавува, Заклучок за усвојување на информацијата за работа на Полициската станица ОН „Аеродром“ за 2009 година , донесен на дваесет и четвртата седница на Советот на Општина Аеродром, одржана на ден 12.02.2010 година.
Број 08-44/21                                                                                                    Градоначалник

15 февруари 2010 година                                                                         Ивица Коневски с.р.

Скопје

Врз основа на на член 25 од Законот за полиција („Службен васник на РМ" број 114/06 и 06/06), член 36 од Законот за локална самоуправа („Службен васник на РМ" број 05/02) и член 66 од Статутот на Општина Аеродром („Службен гласник на Град Скопје" број 07/05 и „Службен гласник на Општина Аеродром" број 07/06 и 02/2010), Советот на Општина Аеродром на својата дваесет и четврта седница, одржана на ден 12.02.2010 година го донесе следниот

З А К Л У Ч О К

за усвојување на информацијата за работа на 

Полициската станица ОН „Аеродром“ за 2009 година 
1. Се усвојува информацијата за работа на Полициската станица ОН „Аеродром“ за 2009 година, број 07-21/1 од 21.01.2010 година;
2. Овој заклучок влегува во сила со денот на објавување во “Службен гласник на Општина Аеродром“.

Број 07- 44/20                                                                                         Претседател на совет 15 февруари 2010   година                                                                  на Општина Аеродром
Скопје                                                                                                     Виктор Камилоски с.р.
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е

за објавување на Заклучокот за усвојување на Полугодишниот извештај за работа  на ОУ “Лазо Ангеловски” за учебната 2009/2010 година

Се објавува, Заклучокот за усвојување на Полугодишниот извештај за работа  на ОУ “Лазо Ангеловски” за учебната 2009/2010 година, донесен на дваесет и четвртата седница на Советот на Општина Аеродром, одржана на ден 12.02.2010 година.
Број 08-44/23                                                                                                    Градоначалник

15 февруари 2010 година                                                                         Ивица Коневски с.р.

Скопје


Врз основа на член 126 член од Законот за основно образование ("Службен васник на РМ" број 103/08), член36 од Законот за локална самоуправа ("Службен васник на РМ" број 05/02) и член 66 од Статутот на Општина Аеродром ("Службен гласник на Град Скопје" број 07/05 и "Службен гласник на Општина Аеродром" број 07/06 и 02/2010), Советот на Општина Аеродром на дваесет и четвртата седница, одржана на 12.02.2010 година го донесе следниот

З А К Л У Ч О К

за усвојување на Полугодишниот извештај за работа

 на ОУ “Лазо Ангеловски” за учебната 2009/2010 година

1. Се усвојува Полугодишниот извештај за работа на ОУ “Лазо Ангеловски” за учебната 2009/2010 година, број 02-70  од 03.02.2010 година.

2. Овој заклучок влегува во сила со денот на објавувањето во “Службен гласник на Општина Аеродром“.

Број 07- 44/22                                                                                         Претседател на совет 
15 февруари 2010   година                                                                  на Општина Аеродром

Скопје                                                                                                     Виктор Камилоски с.р.
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е

за објавување на Заклучокот за усвојување на Полугодишниот извештај за работа  на ОУ “Ѓорѓија Пулевски” за учебната 2009/2010 година

Се објавува, Заклучокот за усвојување на Полугодишниот извештај за работа  на ОУ “Ѓорѓија Пулевски” за учебната 2009/2010 година, донесен на дваесет и четвртата седница на Советот на Општина Аеродром, одржана на ден 12.02.2010 година.
Број 08-44/25                                                                                                    Градоначалник

15 февруари 2010 година                                                                         Ивица Коневски с.р.

Скопје


Врз основа на член 126 член од Законот за основно образование ("Службен васник на РМ" број 103/08), член36 од Законот за локална самоуправа ("Службен васник на РМ" број 05/02) и член 66 од Статутот на Општина Аеродром ("Службен гласник на Град Скопје" број 07/05 и "Службен гласник на Општина Аеродром" број 07/06 и 02/2010), Советот на Општина Аеродром на дваесет и четвртата седница, одржана на 12.02.2010 година го донесе следниот

З А К Л У Ч О К

за усвојување на Полугодишниот извештај за работа

 на ОУ “Ѓорѓија Пулевски” за учебната 2009/2010 година

1. Се усвојува Полугодишниот извештај за работа на ОУ “Ѓорѓија Пулевски” за учебната 2009/2010 година, број 02-47/1  од 02.02.2010 година.

2. Овој заклучок влегува во сила со денот на објавувањето во “Службен гласник на Општина Аеродром“.

Број 07- 44/24                                                                                         Претседател на совет 
15 февруари 2010   година                                                                  на Општина Аеродром

Скопје                                                                                                     Виктор Камилоски с.р.
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е

за објавување на Заклучокот за усвојување на Полугодишниот извештај за работа  на ОУ “Браќа Миладиновци” за учебната 2009/2010 година

Се објавува, Заклучокот за усвојување на Полугодишниот извештај за работа  на ОУ “Браќа Миладиновци” за учебната 2009/2010 година, донесен на дваесет и четвртата седница на Советот на Општина Аеродром, одржана на ден 12.02.2010 година.
Број 08-44/27                                                                                                    Градоначалник

15 февруари 2010 година                                                                         Ивица Коневски с.р.

Скопје


Врз основа на член 126 член од Законот за основно образование ("Службен васник на РМ" број 103/08), член36 од Законот за локална самоуправа ("Службен васник на РМ" број 05/02) и член 66 од Статутот на Општина Аеродром ("Службен гласник на Град Скопје" број 07/05 и "Службен гласник на Општина Аеродром" број 07/06 и 02/2010), Советот на Општина Аеродром на дваесет и четвртата седница, одржана на 12.02.2010 година го донесе следниот

З А К Л У Ч О К

за усвојување на Полугодишниот извештај за работа

 на ОУ “Браќа Миладиновци” за учебната 2009/2010 година

1.Се усвојува Полугодишниот извештај за работа на ОУ “Браќа Миладиновци” за учебната 2009/2010 година, број 02-110/1 од 02.02.2010 година.
2. Овој заклучок влегува во сила со денот на објавувањето во “Службен гласник на Општина Аеродром“.

Број 07- 44/26                                                                                         Претседател на совет 
15 февруари 2010   година                                                                  на Општина Аеродром

Скопје                                                                                                     Виктор Камилоски с.р.
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е

за објавување на Заклучокот за усвојување на Полугодишниот извештај за работа  на ОУ “Љубен Лапе” за учебната 2009/2010 година

Се објавува, Заклучокот за усвојување на Полугодишниот извештај за работа  на ОУ “Љубен Лапе” за учебната 2009/2010 година, донесен на дваесет и четвртата седница на Советот на Општина Аеродром, одржана на ден 12.02.2010 година.
Број 08-44/29                                                                                                    Градоначалник

15 февруари 2010 година                                                                         Ивица Коневски с.р.

Скопје


Врз основа на член 126 член од Законот за основно образование ("Службен васник на РМ" број 103/08), член36 од Законот за локална самоуправа ("Службен васник на РМ" број 05/02) и член 66 од Статутот на Општина Аеродром ("Службен гласник на Град Скопје" број 07/05 и "Службен гласник на Општина Аеродром" број 07/06 и 02/2010), Советот на Општина Аеродром на дваесет и четвртата седница, одржана на 12.02.2010 година го донесе следниот

З А К Л У Ч О К

за усвојување на Полугодишниот извештај за работа

 на ОУ “Љубен Лапе” за учебната 2009/2010 година

1. Се усвојува Полугодишниот извештај за работа на ОУ “Љубен Лапе” за учебната 2009/2010 година, број 01-71  од 01.02.2010 година.
2. Овој заклучок влегува во сила со денот на објавувањето во “Службен гласник на Општина Аеродром“.
Број 07- 44/28                                                                                         Претседател на совет 
15 февруари 2010   година                                                                  на Општина Аеродром

Скопје                                                                                                     Виктор Камилоски с.р.
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е

за објавување на Заклучокот за усвојување на Полугодишниот извештај за работа  на ОУ “Димитар Македонски” за учебната 2009/2010 година

Се објавува, Заклучокот за усвојување на Полугодишниот извештај за работа  на ОУ “Димитар Македонски” за учебната 2009/2010 година, донесен на дваесет и четвртата седница на Советот на Општина Аеродром, одржана на ден 12.02.2010 година.
Број 08-44/31                                                                                                    Градоначалник

15 февруари 2010 година                                                                         Ивица Коневски с.р.

Скопје


Врз основа на член 126 член од Законот за основно образование ("Службен васник на РМ" број 103/08), член36 од Законот за локална самоуправа ("Службен васник на РМ" број 05/02) и член 66 од Статутот на Општина Аеродром ("Службен гласник на Град Скопје" број 07/05 и "Службен гласник на Општина Аеродром" број 07/06 и 02/2010), Советот на Општина Аеродром на дваесет и четвртата седница, одржана на 12.02.2010 година го донесе следниот

З А К Л У Ч О К

за усвојување на Полугодишниот извештај за работа

 на ОУ “Димитар Македонски” за учебната 2009/2010 година

1. Се усвојува Полугодишниот извештај за работа на ОУ “Димитар Македонски” за учебната 2009/2010 година, број 02-34/4 од 25.01.2010 година.

2. Овој заклучок влегува во сила со денот на објавувањето во “Службен гласник на Општина Аеродром
Број 07- 44/30                                                                                         Претседател на совет 
15 февруари 2010   година                                                                  на Општина Аеродром

Скопје                                                                                                     Виктор Камилоски с.р.
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е

за објавување на Заклучокот за усвојување на Полугодишниот извештај за работа  на ОУ “Гоце Делчев” за учебната 2009/2010 година

Се објавува, Заклучокот за усвојување на Полугодишниот извештај за работа  на ОУ “Гоце Делчев” за учебната 2009/2010 година, донесен на дваесет и четвртата седница на Советот на Општина Аеродром, одржана на ден 12.02.2010 година.
Број 08-44/33                                                                                                    Градоначалник

15 февруари 2010 година                                                                         Ивица Коневски с.р.

Скопје


Врз основа на член 126 член од Законот за основно образование ("Службен васник на РМ" број 103/08), член36 од Законот за локална самоуправа ("Службен васник на РМ" број 05/02) и член 66 од Статутот на Општина Аеродром ("Службен гласник на Град Скопје" број 07/05 и "Службен гласник на Општина Аеродром" број 07/06 и 02/2010), Советот на Општина Аеродром на дваесет и четвртата седница, одржана на 12.02.2010 година го донесе следниот

З А К Л У Ч О К

за усвојување на Полугодишниот извештај за работа

 на ОУ “Гоце Делчев” за учебната 2009/2010 година

1.Се усвојува Полугодишниот извештај за работа на ОУ “Гоце Делчев” за учебната 2009/2010 година, број 0201-8/2  од 21.01.2010 година.

2.Овој заклучок влегува во сила со денот на објавувањето во “Службен гласник на Општина Аеродром“.

Број 07- 44/32                                                                                         Претседател на совет 
15 февруари 2010   година                                                                  на Општина Аеродром

Скопје                                                                                                     Виктор Камилоски с.р.
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е

за објавување на Заклучокот за усвојување на Полугодишниот извештај за работа  на ОУ “Блаже Конески” за учебната 2009/2010 година

Се објавува, Заклучокот за усвојување на Полугодишниот извештај за работа  на ОУ “Блаже Конески” за учебната 2009/2010 година, донесен на дваесет и четвртата седница на Советот на Општина Аеродром, одржана на ден 12.02.2010 година.
Број 08-44/35                                                                                                    Градоначалник

15 февруари 2010 година                                                                         Ивица Коневски с.р.

Скопје


Врз основа на член 126 член од Законот за основно образование ("Службен васник на РМ" број 103/08), член36 од Законот за локална самоуправа ("Службен васник на РМ" број 05/02) и член 66 од Статутот на Општина Аеродром ("Службен гласник на Град Скопје" број 07/05 и "Службен гласник на Општина Аеродром" број 07/06 и 02/2010), Советот на Општина Аеродром на дваесет и четвртата седница, одржана на 12.02.2010 година го донесе следниот

З А К Л У Ч О К

за усвојување на Полугодишниот извештај за работа

 на ОУ “Блаже Конески” за учебната 2009/2010 година

1.Се усвојува Полугодишниот извештај за работа на ОУ “Блаже Конески” за учебната 2009/2010 година, број 01-20/2  од 29.01.2010 година.

2.Овој заклучок влегува во сила со денот на објавувањето во “Службен гласник на Општина Аеродром“.

Број 07- 44/34                                                                                         Претседател на совет 
15 февруари 2010   година                                                                  на Општина Аеродром

Скопје                                                                                                     Виктор Камилоски с.р.
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е

за објавување на Заклучокот за усвојување на Информацијата од Одделението за урбанизам и подготовка на урбанистички планови за потребна измена и дополна на Деталниот урбанистички план за локалитет Јане Сандански УЕ А  и Деталниот урбанистички план за локалитет Црква  УЕ Б   
Се објавува, Заклучокот за усвојување на Информацијата од Одделението за урбанизам и подготовка на урбанистички планови за потребна измена и дополна на Деталниот урбанистички план за локалитет Јане Сандански УЕ А  и Деталниот урбанистички план за локалитет Црква  УЕ Б, донесен на дваесет и четвртата седница на Советот на Општина Аеродром, одржана на ден 12.02.2010 година.
Број 08-44/37                                                                                                    Градоначалник

15 февруари 2010 година                                                                         Ивица Коневски с.р.

Скопје


Врз основа на член 138 од Деловникот за работа на Советот на Општина Аеродром ("Службен гласник на Општина Аеродром" број 01/06), Советот на Општина Аеродром на својата дваесет и четврта  седница, одржана на ден 12.02.2010 година го донесе следниот

З А К Л У Ч О К

за усвојување на Информацијата од Одделението за урбанизам и подготовка на урбанистички планови за потребна измена и дополна на Деталниот урбанистички план за локалитет Јане Сандански УЕ А  и Деталниот урбанистички план за локалитет Црква  УЕ Б   
1. Се усвојува Информацијата од Одделението за урбанизам и подготовка на урбанистички планови за потребна измена и дополна на Деталниот урбанистички план за локалитет Јане Сандански УЕ А  и Деталниот урбанистички план за локалитет Црква  УЕ Б, број 07-50/1 од 10.12.2010 година.
2. Овој заклучок влегува во сила од  денот на објавување во “Службен гласник на Општина Аеродром“.

Број 07- 44/36                                                                                         Претседател на совет 
15 февруари 2010   година                                                                  на Општина Аеродром

Скопје                                                                                                     Виктор Камилоски с.р.
С О Д Р Ж И Н А
1. Правила за работа на урбаните и месните заедници __________________________1

2. Одлука за давање согласност на Договор за послуга , помеѓу Општина Аеродром и Здружение на жени МИМОЗИ, Скопје _______________________________________9
3. Одлука за давање согласност на Договор за закуп на деловен простор, помеѓу Општина Аеродром и Приватна здравствена установа ПОЛИМЕДИКА Скопје ____ 13

8. Одлука за измена и дополнување на Одлуката за давање согласност на Договори за засновање право на долготраен закуп на градежно земјиште со непосредна спогодба, помеѓу Општина Аеродром и Министерството за транспорт и врски на РМ___________________________________________________________________24
9. Заклучок за усвојување на Кварталниот извештај за  извршување на Буџетот на Општина Аеродром за четвртиот  квартал за 2009 година _____________________25
10.  Заклучок за усвојување на информацијата за работа на Полициската станица ОН „Аеродром“ за 2009 година ______________________________________________ 26
11.  Заклучок за усвојување на Полугодишниот извештај за работа  на ОУ “Лазо Ангеловски” за учебната 2009/2010 година _________________________________ 27
12.  Заклучок за усвојување на Полугодишниот извештај за работа  на ОУ “Ѓорѓија Пулевски” за учебната 2009/2010 година ___________________________________28
13.  Заклучок за усвојување на Полугодишниот извештај за работа  на ОУ “Браќа Миладиновци” за учебната 2009/2010 година _______________________________ 29
14.  Заклучок за усвојување на Полугодишниот извештај за работа  на ОУ “Љубен Лапе” за учебната 2009/2010 година ____________________________________________30
15. Заклучок за усвојување на Полугодишниот извештај за работа  на ОУ “Димитар Македонски” за учебната 2009/2010 година ________________________________ 31

16.  Заклучок за усвојување на Полугодишниот извештај за работа  на ОУ “Гоце Делчев” за учебната 2009/2010 година __________________________________________  32
17. Заклучок за усвојување на Полугодишниот извештај за работа  на ОУ “Блаже Конески” за учебната 2009/2010 година___________________________________ 33

